
ТАНАТОТЕРАПИЯ ӘДІСІНІҢ КӨМЕГІМЕН СУИЦИДТІ МІНЕЗ-ҚҰЛЫҚТЫҢ АЛДЫН-АЛУ
Суицид және аутоагрессивті тәртіп мәселесі қазіргі заманның аса маңызды мәселелерінің бірі. Статистика бойынша жер шарында 600 мың адам жыл сайын өзіне –өзі қол жұмсайды. Соңғы онжылдықта жастардың арасындағы өзін-өзі өлтіру 3 есеге өсті. Суицидтің негізгі себептері: ата-анасымен және өзімен жасты баларлармен қақтығыс, жауапсыз махаббат, болашақтың алдында қорқыныш сезімі, жалғыздық. Жыл сайын әрбір он екінші жасөспірім 15-19 жас аралығында өзін-өзі өлтіруге әрекет жасайды. 

Суицид қаупі мына адамдарда жоғары:

1. Жақында айқындалған прогрессивті ауруы бар. Прогрессивті ауру факторы - оның ауыртпалығы немесе еңбек қабілеттілігінен айрылудан маңыздырақ.

2. Экономикалық ретсіздіктермен соқтығысқан адамдар. Әрине бұл аспен, киіммен немесе қаржымен байланысты проблемаларды тудырады. Өмірі сәтті құрылмаған адамдар өздерін сәтсіз деп санайды. Болашақ оларға өте анықталмаған болып көрінеді.

3. Жақсы көретін адамының өлімінен кейін өмір ешқашан бұрынғы қалыпта болмайды. Отбасылық өмірдің әдеттегі стереотипі құлдырайды. Өлімнен кейін көп айлар барысында келген шынайылықты терістеу байқалады, соматикалық дисфункциялар, паникалық бұзылулар, кінәлік сезімі, айрылудың идиализациясы, апатия, сонымен бірге көмек беруге дайын достары мен туыстарына деген жауластық қатынас. Адам жалғыздықты және өмірдегі босқуыстықтан ба тартады.

Көп жағдайда ажырасу және отбасылық конфликттер өлімнен ауыр жағдай болып қабылдануы мүмкін. Егер адам өлгенде, оған рационалды, діндік түсіндіру болады. Ажырасу кезінде ақылдық және тәңірлік түсіндірулер негізсіз болып көрінеді. Пайда болған мәселелер ата-анаға да, балаларға да терең психологиялық зақымдайтын әсерін тигізеді. Зерттеулер көрсеткендей, өзіне қол жұмсайтындардың көбі толық емес отбасында тәрбиеленген. Ал, мұндай суицид қаупі бар адамдарға көмек ретінде  танатотерапияны ұсынуға болады. 
Танатотерапия грек тілінен аударғанда «thanatos» - өлім, және «therapia» – емдеу деген мағынаны білдіреді, яғни біз өлімнің таяғанын сезінгенде ғана және барлығымыз өлеміз дегенді сезінгенде ғана өмірге деген, өмір сүруге деген құштарлық артады. Бұл жүйе және әдіс денелік терапияға байланысты жасалынған. Бұл авторлық терминнің негізін 1989 жылы Владимир Баскаков салған. 

Танатотерапия аумағы - өлу, өлім процесстерімен байланыста болу, ал ең негізгі мақсаты – барынша жоғары, толық, шынайы байланыстың орнатылуы. Өмір сүріп жатқан адамдардың барлығы түбінде өлетіндерін біледі, бірақ олардың ешқайсысы өлетіндіктеріне сенбейді. Бұл адам үшін эмоционалды физикалық қатты әсер болып табылады. Танатотерапияның негізінде өлу феномені, биологиялық және әлеуметтік дене жатыр. Өмір және өлім – шындықтың екі жағы. Өлімді бастан кешіру - өзіңді қуаттан бас тарту деген сөз. 
Танатотерапия термині денелік терапияны бейнелейді. Осы уақытта клиентің сыртқы бет - әлпеті жаңа ғана өлген адам денесімен ассоциацияланады. Биологиялық, өмірлік процесстер, бұны біз өлім емес, «өмірді емдеу» деп айтуымызға болады. 
Танатотерапияның тарихина үңілетін болсақ, бұл терапия түрі 1980 жылдың аяғында пайда болды. Бұл термин философиялық тұжырымдамада ежелгі даналық мектептерде өлімді еске ала отырып, өмірге құштарлықты арттыру тәсілі болып табылады. Олардың айуы бойынша, өмірді өлімді сезе отырып ғана бағалауға болады. Мысалы, «қыстың кеткені, біз үшін алдыда көктем келеді» деген сөз емес пе?  Жерге енген дәннің сабақ болып қайта оралатындығы, дернәсілдердің көбелекке айналуы сияқты жан денеден ұшып басқа бір нәрсеге айналады. Әр түрлі деңгейде жандық процесстер адамның психологиялық шындығында өлім және өмірдің өзі ішкі және сыртқы әлемімен үнемі байланыста болады.

Танатоерапияны біз психотерапияның ең негізгі түрі деп айта аламыз. Аталған өлім және өмір процесстері өмірге деген ұмтылыспен байланысты екенін көруге болады. 

Танатотерапияның мақсаты – спецификалық көмек көрсету, денеге қамқорлық және қолдау көрсету. Сондықтан танатотерапия бағыты денемен жұмыс жасау. Бұл жұмыс тек өлім аузындағы адамдармен ғана емес, суицидке бейім адамдармен жұмыс істегенде де қолданылады. Жалпы танатотерапия процесі психологиялық, психосомантикалық мәселелерді шешуді мақсат етеді.

Танатотерапия тек қана ерекше көмек көрсетумен ғана емес, сонымен қатар жанның дамуын күшті құралдарды трансперсональды тәжірибелер арқылы жеткізе алады. Суицидпен жұмыс істеген кездегі негізгі бағыт «body-tuning» - «бағыттау» адамның ішкі жан дүниесіне денені қарсы қоюмен жаулау.
Танатотерапия басқа әдістерге қарағанда, яғни денелік психотерапияда, керемет сезімдермен ерекшеленеді. Бұл бағыт концептуальды мінез және индивидтің өмірлік дамуын қамтамасыз етеді.

Танатотерапия әдісін мына жағдайларда қолдануға кеңес беріледі: 

· кез-келген қорқынышты жеңу;

· суицидттік жағдайдын алдын алу;

· ұйқы бұзылуы кезінде;

· өз-өзіне қол жұмсау әрекеті байқалғанда; 
· қайтыс болған адамның отбасына көмек көрсету;

· кенеттен пайда болатын жағдайдан зардап шеккендерге көмек көрсету;

· невроз;

· кейбір психологиялық және психопатиялық жағдайлар.
Танатотерапия әдісін қолданған кезде қол жетерлік нәтижелер:
· «өмір-өлім» процесінде шынайы өмірдегі өз орныңды сезіну;
· өмірлік қуаттық қорларды барынша толық ұғыну (өзінді және қоршаған адамдардың қадірін сезіну);
· күшті трансперсоналды нәтижені сезіну;
· биологиялық реакцияларды өзінің жазылуына бағыттау;

· психологиялық мәселелерді шешу кезінде жақсы серіктес болу;

· сезіну, қабылдау арқылы бойдағы аурудан құтылуға болады.
Танатотерапияда жұмыс көбінесе психологиялық мәселелерді қалай шешу керек, өлімнен қорқу, басқалардан айрылу сияқты мәселелерді қарастырады.

Қазіргі таңда адамдардардың көбі өмірдің қаншалықты құнды екенің, оны қайтаруға болмайтының, мәні мен маңызын ұғына бермейді. Сондықтан жаңа мүмкіндіктерді, жаңа қарым-қатынастарды, жаңа тәжірибелерді сезіне алмаймыз. Бірақ,  өмірдің  мәні – әрбір істің нәтижелі болуы ғана емес, кез келген істің жағымсыз немесе нәтижесіз істі де дұрыс қабылдауымыз керек. Соның негізінде ғана біз дұрыс өмір сүре аламыз. Кәдімгі қарым-қатынас яғни өлімге деген осындай адамдар өмірді сүйеді, әрбір сәтті, әрбір күнді, әрбір минутты қадірлей біледі. Осы тұрғыда Иммануил Кант былай дейді:" Смерти меньше всего боятся те, чья жизнь имеет наибольшую ценность". Яғни, бұл дегеніміз өмірдің құндылығын сезіне алғанда ғана оны қадірлеп бағалай аламыз. 
Социологтар  өзін-өзі өлтіруді - әлеуметтік ширығумен теңейді. Психологтар - жеке адамның өзін басынуы деп есептейді. Дегенмен екі жақ та суицидке адам тек өмір сүруге жарамсыз екенін сезінгенде ғана барады деп есептейді.  Бірақ барлығы бірдей өмірінде қатесін сезінгеннен өзін өлімге қия бермейді. Өз өмірін өлімге қандай да бір себептен ғана қияды деу мүмкін емес. Танатотерапия әдісінің көмегімен адамның өмірге деген көзқарасы өзгеріп, өмір сүруге деген құштарлығы арта түседі. 

